
,,სპეციალურ კონტროლს დაქვემდებარებულ ცალკეულ ნივთიერებებზე, რომლებიც არ ექვემდებარება საერთაშორისო კონტროლს და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ ცალკეულ სამკურნალო საშუალებებზე ქვეყნის შიდა კვოტების განსაზღვრის თაობაზე“ საქართველოს შრომის, ჯანმრთელობისა და სოციალური დაცვის მინისტრისა და საქართველოს შინაგან საქმეთა მინისტრის 2016 წლის 28-27 მარტის №01-14/ნ-N117 ერთობლივ ბრძანებაში ცვლილების შეტანის თაობაზე

,,ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ვბრძანებთ:
მუხლი 1
,,სპეციალურ კონტროლს დაქვემდებარებულ ცალკეულ ნივთიერებებზე, რომლებიც არ ექვემდებარება საერთაშორისო კონტროლს და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ ცალკეულ სამკურნალო საშუალებებზე ქვეყნის შიდა კვოტების განსაზღვრის თაობაზე“ საქართველოს შრომის, ჯანმრთელობისა და სოციალური დაცვის მინისტრისა და საქართველოს შინაგან საქმეთა მინისტრის 2016 წლის 28-27 მარტის №01-14/ნ-N117 ერთობლივ ბრძანებაში (www.matsne.gov.ge; 29/03/2016; 470230000.22.035.016383) შეტანილ იქნეს ცვლილება და ბრძანებით დამტკიცებული №1 დანართის (სპეციალურ კონტროლს დაქვემდებარებულ ცალკეულ ნივთიერებებზე, რომლებიც არ ექვემდებარება საერთაშორისო კონტროლს და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ ცალკეულ სამკურნალო საშუალებებზე ქვეყნის შიდა კვოტები):
1. მე-2 მუხლის მე-3 პუნქტის „ე“ და „თ“ ქვეპუნქტები ჩამოყალიბდეს შემდეგი რედაქციით:
„ე) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი – სამედიცინო და ფარმაცევტული საქმიანობის რეგულირების სააგენტოს წარმომადგენ(ლები)ელი, საბჭოს წევრ(ებ)ი;“;
„თ) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის  დეპარტამენტის წარმომადგენ(ლები)ელი, საბჭოს წევრ(ებ)ი;“.

2. მე-3 მუხლის პირველი პუნქტის „ბ“ ქვეპუნქტი ჩამოყალიბდეს შემდეგი რედაქციით:
„ბ) ისმენს კომპეტენტური ეროვნული ორგანოს – საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის – სამედიცინო და ფარმაცევტული საქმიანობის რეგულირების სააგენტოს შესაბამისი სამსახურების (სამედიცინო და ფარმაცევტული) მიერ წარმოდგენილ ინფორმაციას სპეციალურ კონტროლს დაქვემდებარებული ცალკეული ნივთიერებებისა ან/და მასთან გათანაბრებული ცალკეული სამკურნალო საშუალებების მოხმარების (ხარჯვის) და შესაბამისი კალენდარული წლისათვის რეალურად საჭირო სავარაუდო ოდენობების შესახებ; 

3. მე-4 მუხლის:
ა) მე-5 პუნქტი ჩამოყალიბდეს შემდეგი რედაქციით:
,,5. საბჭოს ორგანიზაციულ-ტექნიკურ უზრუნველყოფას და საბჭოს სამდივნოს ფუნქციებს ასრულებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი – სამედიცინო და ფარმაცევტული საქმიანობის რეგულირების სააგენტო.“;
ბ) მე-7 პუნქტი ჩამოყალიბდეს შემდეგი რედაქციით:
,,7. საბჭოს სხდომები, როგორც წესი, იმართება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში.“.




განმარტებითი ბარათი
,,სპეციალურ კონტროლს დაქვემდებარებულ ცალკეულ ნივთიერებებზე, რომლებიც არ ექვემდებარება საერთაშორისო კონტროლს და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ ცალკეულ სამკურნალო საშუალებებზე ქვეყნის შიდა კვოტების განსაზღვრის თაობაზე“ საქართველოს შრომის, ჯანმრთელობისა და სოციალური დაცვის მინისტრისა და საქართველოს შინაგან საქმეთა მინისტრის 2016 წლის 28-27 მარტის №01-14/ნ-N117 ერთობლივ ბრძანებაში ცვლილების შეტანის თაობაზე
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრისა და  საქართველოს შინაგან საქმეთა მინისტრის ერთობლივი ბრძანების პროექტზე

ერთობლივი ბრძანების პროექტი მომზადებული იქნა შემდეგი გარემოებების გათვალისწინებით:

 „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“ საქართველოს კანონის თანახმად (მე-9 მუხლის მე-3 პუნქტი), სპეცკონტროლს დაქვემდებარებულ ან მასთან გათანაბრებულ იმ ნივთიერებებზე, როლებიც საერთაშორისო კვოტის განსაზღვრას არ ექვემდებარებიან, „შიდა კვოტის“ ერთობლივად განსაზღვრის უფლებამოსილება მინიჭებული აქვთ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრსა და საქართველოს შინაგან საქმეთა მინისტრს. 

ზემოაღნიშნულის გათვალისწინებით, 2016 წელს,  ორი მინისტრის ერთობლივი ბრძანების საფუძველზე (,,სპეციალურ კონტროლს დაქვემდებარებულ ცალკეულ ნივთიერებებზე, რომლებიც არ ექვემდებარება საერთაშორისო კონტროლს და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ ცალკეულ სამკურნალო საშუალებებზე ქვეყნის შიდა კვოტების განსაზღვრის თაობაზე“ საქართველოს შრომის, ჯანმრთელობისა და სოციალური დაცვის მინისტრისა და საქართველოს შინაგან საქმეთა მინისტრის 2016 წლის 28-27 მარტის №01-14/ნ-N117 ერთობლივი ბრძანება) შეიქმნა სათათბირო ორგანო - საბჭო, რომელიც შეიმუშავებს და წარუდგენს მინისტრებს რეკომენდაციებს, ქვეყნის შიდა კვოტების განსაზღვრასთან დაკავშირებით. ხოლო მინისტრები ერთობლივი აქტით  ამტკიცებენ სპეციალურ კონტროლს დაქვემდებარებულ ცალკეულ ნივთიერებებზე, რომლებიც არ ექვემდებარება საერთაშორისო კონტროლს, და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ ცალკეულ სამკურნალო საშუალებებზე  შიდა კვოტებს ქვეყნის წლიური მოთხოვნილების გათვალისწინებით.

ნივთიერებაზე წლიური კვოტის დადგენისას გამოყენებული იქნა სხვადასხვა მეთოდოლოგია: ეპიდემიოლოგიური, სტატისტიკური, მ.შ. აღნიშნული ფარმაცევტული პროდუქტის საშუალო წლიური ხარჯვის მონაცემები, პრეპარატების იმპორტის, ასევე, ურეცეპტოდ გაცემული ოდენობების სტატისტიკა და დინამიკა, ბოლო რამდენიმე წლის განმავლობაში. 

დებულების თანახმად, სამედიცინო და ფარმაცევტული საქმიანობის რეგულირების სააგენტოს (შემდგომში სააგენტო) ერთ-ერთ ფუნქციას წარმოადგენს სპეციალურ კონტროლს დაქვემდებარებული ნივთიერებების და მასთან გათანაბრებულული სამკურნალო საშუალებების ლეგალურ ბრუნვაზე ზედამხედველობა. ასევე, იგი წარმოადგენს ეროვნულ კომპეტენტურ ორგანოს გაეროს ნარკოტიკებზე ზედამხედველობის კომიტეტში, საერთაშორისო ვალდებულებებით გათვალისწინებული პერიოდული ანგარიშების  წარდგენის მიმართულებით. შესაბამისად, სააგენტოს გააჩნია ინფორმაცია სპეციალურ კონტროლს დაქვემდებარებული და მასთან გათანაბრებული ფარმაცევტული პროდუქტის ლეგალურ ბრუნვასთნ დაკავშირებით, მათ შორის, ინფორმაცია ფარმაცევტული პროდუქტის საშუალო წლიური ხარჯვის, პრეპარატების იმპორტის, ურეცეპტოდ გაცემული ოდენობების სტატისტიკის, ავადმოხმარების დინამიკის, მარაგების/დეფიციტის შესახებ და სხვა, რომლის საფუძველზეც გამოიანგარიშება/გამოითვლება ქვეყნის შიდა კვოტების ოდენობები. 

